
Нарадзіўся Міхаіл Васільевіч Цурканаў   5 лютага 1943 года ў в. Сухадол 

Камянецкага раёна Брэсцкай вобласці. 

Сваю творчую дзейнасць у сферы культуры пачаў з 1973 года ў якасці 

кіраўніка і балетмайстра ансамбля песні і танца «Брестчанка» Брэсцкага 

электрамеханічнага завода.  

З 1976 года ён кіраўнік і балетмайстар Заслужанага аматарскага 

калектыву Рэспублікі Беларусь ансамбля песні і танца «Палескія зоры». 

Ансамбль мае мноства ўзнагарод, неаднаразова з'яўляўся пераможцам і 

лаўрэатам усесаюзных, міжнародных фестываляў і конкурсаў. Геаграфія 

паездак — некалькі дзясяткаў краін. Міжнародная арганізацыя па народнай 

творчасці ўключыла «Палескія зоры» ў лік лепшых калектываў Еўропы. За 

шматгадовую творчую дзейнасць па прапагандзе і развіццю беларускага 

народнага вакальна-харэаграфічнага мастацтва і актыўны ўдзел у грамадскім 

жыцці Міхаіл Цурканаў быў узнагароджаны нагрудным знакам Міністэрства 

культуры «За ўклад у развіццё культуры Беларусі». 

У 1999 годзе М. Цурканаў быў прызнаны «Чалавекам года» ў абласной 

намінацыі ў галіне культуры, у 2006 годзе – «Чалавекам года» ў гарадской 

намінацыі ў галіне культуры.  

Па выніках творчай работы за 2007 год Заслужаны аматарскі калектыў 

Рэспублікі Беларусь ансамбль песні і танца "Палескія зоры" занесены на 

гарадскую Дошку Гонару.  

Званне «Ганаровы грамадзянін горада Пінска» Міхаілу Васільевічу 

прысвоена ў 2013 годзе за асабісты ўклад у развіццё і прапаганду мастацкай 

самадзейнасці ў горадзе, шматгадовую добрасумленную працу па захаванню 

нацыянальных традыцый беларускага народа сродкамі вакальна-

харэаграфічнага мастацтва, высокі прафесіяналізм у працы. 

Напярэдадні 75-годдзя на пасяджэнні гаспадарчага актыву горада Пінска 

за ўклад у развіццё культуры горада Міхаіл Цурканаў быў удастоены звання 

«Чалавек года 2017». Гэтую ўзнагароду яму ўручаюць ужо ў трэці раз. 

